
Shri Ranganathastotram

ஶ்ரீரங்க³நாத²ஸ்தோத்ரம்

பராஶரப⁴ட்டக்ரு’தம் ।
ஶ்ரீரங்க³க்ஷேத்ரே
ஸப்தப்ராகாரமத்⁴யே ஸரஸிஜமுகுலோத்³பா⁴ஸமாநே விமாநே
காவேரீமத்⁴யதே³ஶே ம்ரு’து³தரப²ணிராட்³போ⁴கி³பர்யங்கபா⁴கே³ ।
நித்³ராமுத்³ராபி⁴ராமம் கடிநிகடஶிர:பார்ஶ்வவிந்யஸ்தஹஸ்தம்
பத்³மாதா⁴த்ரீகராப்⁴யாம் பரிசிதசரணம் ரங்க³ராஜம் ப⁴ஜேऽஹம் ॥ 1॥
கஸ்தூரீகலிதோர்த்⁴வபுண்ட்³ரதிலகம் கர்ணாந்தலோலேக்ஷணம்
முக்³த⁴ஸ்மேரமநோஹராத⁴ரத³லம் முக்தாகிரீடோஜ்ஜ்வலம் ।
பஶ்யந்மாநஸபஶ்யதோஹரருசிம் பர்யாயபங்கேருஹம்
ஶ்ரீரங்கா³தி⁴பதே: கதா³நு வத³நம் ஸேவேய பூ⁴யோऽப்யஹம் ॥ 2॥
கதா³ऽஹம் காவேரீதடபரிஸரே ரங்க³நக³ரே
ஶயாநம் போ⁴கீ³ந்த்³ரே ஶதமக²மணிஶ்யாமளரசிம் ।
உபாஸீந: க்ரோஶந்மது⁴மத²ந நாராயண ஹரே
முராரே கோ³விந்தே³த்யநிஶமநுநேஷ்யாமி தி³வஸாந் ॥ 3॥
கதா³ஹம் காவேரீவிமலஸலிலே வீதகலுஷோ
ப⁴வேயம் தத்தீரே ஶ்ரமமுஷி வஸேயம் க⁴நவநே ।
கதா³வா தத்புண்யே மஹதி புளிநே மங்க³ளகு³ணம்
ப⁴ஜேயம் ரங்கே³ஶம் கமலநயநம் ஶேஷஶயநம் ॥ 4॥
பூகீ³கண்ட²த்³வயஸஸரஸஸ்நிக்³த⁴நீரோபகண்டா²ம்
ஆவிர்மோத³ஸ்தமிதஶகுநாநூதி³தப்³ரஹ்மகோ⁴ஷாம் ।
மார்கே³ மார்கே³ பதி²கநிவஹைருஞ்ச்யமாநாபவர்கா³ம்
பஶ்யேயம் தாம் புநரபி புரீம் ஶ்ரீமதீம் ரங்க³தா⁴ம்ந:॥ 5॥
ஸ ஜாது பீதாம்ரு’தமூர்சி²தாநாம் நாகௌகஸாம் நந்த³நவாடிகாஸு ।
ரங்கே³ஶ்வர த்வத்புரமாஶ்ரிதாநாம் ரத்²யாஶுநாமந்யதமோ ப⁴வேயம் ॥ 6॥

ஶ்ரீரங்க³ம் கரிஶைலமஞ்ஜநகி³ரிம் தார்க்ஷ்யாத்³ரிஸிம்ஹாசலௌ
ஶ்ரீகூர்மம் புருஷோத்தமம் ச ப³த³ரீநாராயணம் நைமிஶம் ।
ஶ்ரீமத்³வாரவதீம் ப்ரயாக³மது⁴ராயோத்⁴யாக³யா: புஷ்கரம்
ஸாலக்³ராமகி³ரிம் நிஷேவ்ய ரமதே ராமாநுஜோऽயம் முநி:॥ 7॥
அஸந்நிக்ரு’ஷ்டஸ்ய நிக்ரு’ஷ்டஜந்தோர்மித்²யாபவாதே³ந கரோஷிஶாந்திம்
।
ததோ நிக்ரு’ஷ்டே மயி ஸந்நிக்ரு’ஷ்டே காம் நிஷ்க்ரு’திம் ரங்க³பதே
கரோஷி ॥ 8॥
இதி பராஶரப⁴ட்டக்ரு’தம் ஶ்ரீரங்க³நாத²ஸ்தோத்ரம் ஸம்பூர்ணம் ।

